
				এই পাতাটির মুদ্রণ সংশোধন করা প্রয়োজন। 
ভাব ও সাহিত্য | ২৩
বিস্তুত হইয়াছিল ;–দ্রাবিড়ী ভাষার মধ্যে বঙ্গ-ভাষার শব্দ-সমূহ প্রবেশ করিয়াছে দেখিয়া, অনুসন্ধিৎসু পণ্ডিতগণ সেই সিদ্ধান্তে উপনীত হইতেছেন । * ফলতঃ, জাতীয় অদ্ভু্যদয়ের সকল পরিচয়-চিহ্ন লোপ পাইতে পারে ; কিন্তু যদি তাহার সাহিত্য থাকে, আর সেই সাহিত্য যদি ধর্মের সহিত সংপ্রব-যুক্ত হয়, তাহা হইলে তাহার গৌরবের পরিচয় কখনই লেপি পায় না। ঐতিহাসিক তথ্যানুসন্ধানে দেশের ভাষার ও সাহিত্যের অনুসন্ধান তাই একান্ত প্রয়োজনীয়। ভাষা ও সাহিত্যের যতই প্রাচীনত্ব প্রতিপন্ন হইবে, দেশের ইতিহাসও তত প্রাচীন-কালের সংগৃহীত হইতে পারিবে । শ্রুতি, স্মৃতি, পুরাণাদি হইতে যেমন ইতিহাসের উপাদান প্রাপ্ত হওয়া যায়, প্রাদেশিক সাহিত্যের অভ্যন্তরেও সেইরূপ ইতিহাসের অতিনব উপাদান নিহিত আছে । *
বৰ্ত্তমান-কালে ভারতবর্ষে যে সকল ভাষা সাহিত্যে নিবদ্ধ আছে, তন্মধ্যে নিম্নলিখিত কয়েকটা ভাষা প্রসিদ্ধ ;–(১) সংস্কৃত, (২) পালি, (৩) প্রাকৃত, (৪) হিন্দী, (৫) বাঙ্গালা, (৬) উড়িয়া, (৭) গুজরাটী, (৭) মহারাষ্ট্রী, (৮) তামিল, (৯) তেলেগু, (১০) মলয়ালম্ প্রভৃতি। ( ভারতীয় প্রায় সকল ভাষার মধ্যে সংস্কৃত :י ভাষার প্রভাব অবিসম্বাদিত । সংস্কৃত ভাষা সময়ে সময়ে সকল ভাষার উপর—কেবল ভারতের বলিয়া নহে, পৃথিবীর সকল ভাষার উপর—প্রাধান্ত বিস্তার করিয়াছিল । সংস্কৃতের পর পালি-ভাষার নাম উল্লেখ করা যাইতে পারে। পালিভাষা প্রাদেশিক ভাষা হইলেও—একমাত্র মগধ-প্রদেশ উহার কেন্দ্রস্থল হইলেও—বৌদ্ধধৰ্ম্মের বিস্তৃতির সঙ্গে সঙ্গে ঐ ভাষাও দেশে-বিদেশে বিস্তৃত হইয়া পড়িয়াছিল। সিংহলে, তিব্বতে, চীনে, পালি-ভাষার প্রভাবের নিদর্শন অদ্যাপি বিদ্যমান রহিয়াছে। যে ভাষা যখনই রাজভাষা মধ্যে পরিগণিত হয়, সেই ভাষাই তখন অপরাপর ভাষার উপর প্রাধান্ত লাভ করে । বৌদ্ধনৃপতিগণের একছত্র-প্রভাবে পালি-ভাষা বিভিন্ন দেশে আপন প্রভাব বিস্তার করিয়াছিল। বঙ্গভাষা যখন রাজভাষী মধ্যে পরিগণিত হইয়াছিল, তখন দিকে দিকে বঙ্গ-ভাষার প্রাধান্ত বিস্তৃত হয়। এইরূপ যে প্রদেশের যে ভাষার বিষয়ই আলোচনা করি না কেন, এই সিদ্ধাস্তেই উপনীত হই। সময় সময় প্রাদেশিক-ভাষী রাজভাষার মধ্যে গণ্য হইলেও,. সংস্কৃত-ভাষাই প্রধানতঃ রাজভাষা ছিল । সুতরাং ভারতের অধিকাংশ সম্পৎ সংস্কৃতভাষায়ই নিবদ্ধ রহিয়াছে । মম্বাদির রাজত্বকালে সংস্কৃত-ভাষাই রাজভাষা ছিল । অযোধ্যার রাজস্তবর্গের ভাষা-সংস্কৃত-ভাষা । রাজর্ষি জনকের রাজধানীতে সংস্কৃত-ভাষা প্রচলিত ছিল । হস্তিনায়, ইন্দ্র প্রস্থে, ব্রজধামে, মথুরায়, দ্বারকায় সংস্কৃত-ভাষার প্রচলনই দেখিতে পাই। বৌদ্ধ-নৃপতিগণের শাসনকালে তাহার। পালি-ভাষাকেই রাজভাষা রূপে গ্রহণ

				 এই পাতা শেষ সম্পাদিত হয়েছে ০৬:২৭টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

